
শ্রমিক কল্যাণ তহবিলে পদ্মা অয়েল এবং সাবমেরিন

ক্যাবল কোম্পানি ২ কোটি ৭৮ লাখ টাকা লভ্যাংশ জমা দিলো

ঢাকা, ১৬ চৈত্র (৩০ মার্চ) :


পদ্মা অয়েল কোম্পানি লিমিটেড এবং বাংলাদেশ সাবমেরিন ক্যাবল কোম্পানি লিমিটেড তাদের গত এক বছরের মুনাফার নির্দিষ্ট লভ্যাংশ প্রায় ২ কোটি ৭৮ লাখ টাকা শ্রম ও কর্মসংস্থান মন্ত্রণালয়ের অধীন বাংলাদেশ শ্রমিক কল্যাণ ফাউন্ডেশন তহবিলে জমা দিয়েছে।


আজ বাংলাদেশ সচিবালয়ে শ্রম ও কর্মসংস্থান প্রতিমন্ত্রীর অফিস কক্ষে মন্ত্রণালয়ের সচিব মোঃ এহছানে এলাহীর হাতে কোম্পানি দু’টির প্রতিনিধিগণ নিজ নিজ কোম্পানির পক্ষে গত এক বছরে তাদের কোম্পানির লভ্যাংশের চেক হস্তান্তর করেন। 


পদ্মা অয়েল কোম্পানির সহকারী মহাব্যবস্থাপক আলী আবছারের নেতৃত্বে তিন সদস্যের প্রতিনিধিদল শ্রম সচিবের সাথে সাক্ষাৎ করে তাদের কোম্পানির গত এক বছরের লাভের নির্দিষ্ট অংশ ১ কোটি ৫৪ লাখ ০১ হাজার ৫৮৬ টাকা এবং ইস্টার্ণ রিফাইনারীর লভ্যাংশ ৩ লাখ ৫১ হাজার ৬২৯ টাকার চেক হস্তান্তর করেন। পরে বাংলাদেশ সাব-মেরিন ক্যাবল কোম্পানী লিমিটেড  এর কোম্পানি সেক্রেটারী সালাম খান এর নেতৃত্ব দুই সদস্যের প্রতিনিধি তাদের লভ্যাংশ এক কোটি ১৯ লাখ ৯৯ হাজার ১৪১ টাকার চেক সচিবের নিকট হস্তান্তর করেন।


বাংলাদেশ শ্রম আইন অনুযায়ী দেশি-বিদেশি কোম্পানি ও প্রতিষ্ঠানের বছর শেষে মোট লাভের ৫ ভাগের এক-দশমাংশ শ্রম ও কর্মসংস্থান মন্ত্রণালয়ের অধীন বাংলাদেশ শ্রমিক কল্যাণ ফাউন্ডেশন তহবিলে জমা দেয়ার বিধান রয়েছে। আজ পর্যন্ত ২৪২টি  দেশী-বিদেশী এবং বহুজাতিক কোম্পানি ও প্রতিষ্ঠান প্রায় ৬’শ ২৫ কোটি টাকা জমা দিয়েছে।


 চেক হস্তান্তর অনুষ্ঠানে বাংলাদেশ শ্রমিক কল্যাণ ফাউন্ডেশন এর মহাপরিচালক গোকুল কৃষ্ণ ঘোষ, পদ্মা অয়েল কোম্পানির এমপ্লয়িজ ইউনিয়নের সভাপতি মোহাম্মদ জসিম উদ্দিন, সাধারণ সম্পাদক মোঃ শফিউল আজিমসহ মন্ত্রণালয়ের সংশ্লিষ্ট কর্মকর্তাগণ উপস্থিত ছিলেন। 

Shahriar Alam urges the civil society of Bangladesh 
and India to play role in promoting relations
Dhaka, March 30 :

State Minister for foreign affairs Md Shahriar Alam called upon the civil society, think tank, researchers, academicians of both the countries to play constructive roles in promoting the bilateral relations between Bangladesh and India. He made this remark as Chief Guest at a seminar titled “Bangladesh-India relations: Confluence of Ideologies and Evolving Perspectives” organized by Bangladesh Institute of International and Strategic Studies (BIISS) today. 

Shahriar Alam, in his remarks, said, over the years, the mutual respect for independence, sovereignty, territorial integrity and strong political goodwill of both the countries contributed substantially to blossoming this friendship. He said, while Bangladesh and India are celebrating the 50th anniversary of establishment of Bangladesh-India diplomatic ties, the relationship has showcased the breadth and depth of this very unique relationship which has not only been forged in blood but has also been tested at times in the last 50 years. 

The State Minister expressed satisfaction on the joint celebrations of yearlong programmes like observing Maitri Dibosh (Friendship Day) in the 20 cities across the globe, on 6 December 2021, arranging Bangabandhu-Bapu Digital Exhibition, unveiling postage stamps, exchange of visit of war veterans. He urged the civil society of both countries to play its due role in projecting achievements of our relations and showcase the relationship as “Role Model” for neighborhood diplomacy. He said that think tanks, academicians, social scientists should try to counter the propaganda and fabricated motivated publicity especially in the social media platforms through constructive write-ups and articles. 

A book entitled, 'India-Bangladesh Bonhomie at 50: 1971 and the present' edited by Senior Fellow of VIF Ms. Sreeradha Datta was launched by the Chief Guest and other speakers of Seminar.  

Earlier, at the State Guest House Padma today, Shahriar Alam met a high level delegation of the reputed New Delhi based institution Vivekananda International Foundation which is famous for quality research and in-depth studies. 

While expressing satisfaction on the excellent bilateral relations and exchange of high level visits, he emphasized on exchange of thoughts, joint publications among the reputed think tanks between the two countries.

Director of VIF Arvind Gupta, Senior Fellow of VIF Ms. Sreeradha Datta and Chairman of Bangladesh Foundation for Regional Studies (BFRS) A. S. M. Shamsul Arefin were present during the meeting.

অবৈধ দখলকৃত বনভূমি পুনরুদ্ধারে সফলভাবে কাজ করছে সরকার

                                                              - পরিবেশমন্ত্রী

ঢাকা, ১৬ চৈত্র (৩০ মার্চ) : 

পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, অবৈধভাবে দখলকৃত বনভূমি পুনরুদ্ধারে সফলভাবে কাজ করছে সরকার। তিনি বলেন, অক্টোবর-২১ থেকে ফেব্রুয়ারি -২২ পর্যন্ত পাঁচ মাসে সারাদেশে জবরদখলকৃত  আট হাজার এক একর বনভূমি পুনরুদ্ধার করে বনায়ন করা হয়েছে। জবরদখলকৃত বনভূমি পুনরুদ্ধারপূর্বক বনায়নের এ কার্যক্রম চলমান থাকবে।

রাজধানীর সিরডাপ মিলনায়তনে আজ বাংলাদেশ আওয়ামী লীগের বন ও পরিবেশ বিষয়ক উপকমিটির এক জরুরি সভায় মন্ত্রী এসব কথা বলেন।

মন্ত্রী বলেন, পানি, বায়ু ও শব্দদুষণ নিয়ন্ত্রণে সরকার নিরলসভাবে কাজ করছে। পানি দূষণের জন্য দায়ী সাভারের চামড়া শিল্পকারখানা বন্ধে পদক্ষেপ নেয়া হচ্ছে।  তিনি বলেন, দেশের সার্বিক পরিবেশ উন্নয়ন করতে সরকার ব্যাপকভাবে বনায়ন করে চলছে। মন্ত্রী এ সময় বৃক্ষরোপণসহ দেশের পরিবেশ উন্নয়নে দলমত নির্বিশেষে সবাইকে ঐক্যবদ্ধ হয়ে কাজ করার আহ্বান জানান ।

বাংলাদেশ আওয়ামী লীগের বন ও পরিবেশ বিষয়ক উপকমিটির চেয়ারম্যান অধ্যাপক ডক্টর খন্দকার বজলুল হকের সভাপতিত্বে অনুষ্ঠিত সভায় অন্যান্যের মধ্যে বক্তব্য রাখেন বাংলাদেশ আওয়ামী লীগের পরিবেশ বিষয়ক সম্পাদক দেলোয়ার হোসেন, সংসদ সদস্য জাফর আলম, গোপালগঞ্জ বিশ্ববিদ্যালয়ের উপাচার্য ডক্টর এ কে এম মাহবুব, বাংলাদেশ প্রকৌশল বিশ্ববিদ্যালয়ের অধ্যাপক ডক্টর আল নকীব চৌধুরী, ঢাকা বিশ্ববিদ্যালয়ের অধ্যাপক সাদেকা হালিম প্রমুখ।

স্বাধীনতা বিরোধীদের দেশের প্রধানমন্ত্রী বানিয়েছে বিএনপি
                                            -- স্থানীয় সরকার মন্ত্রী
ঢাকা, ১৬ চৈত্র (৩০ মার্চ) :


স্থানীয় সরকার মন্ত্রী মোঃ তাজুল ইসলাম বলেছেন, মহান মুক্তিযুদ্ধের বিরোধী যারা বাঙালিকে অকাতরে হত্যা এবং মা-বোনদের নির্যাতন করেছে তাদেরকে দেশের প্রধানমন্ত্রীসহ রাষ্ট্রের বিভিন্ন উচ্চপদস্থ কর্মকর্তা হিসেবে নিয়োগ দিয়েছিল বিএনপি।

আজ স্থানীয় সরকার বিভাগের আওতাধীন জনস্বাস্থ্য প্রকৌশল অধিদপ্তরে স্থাপিত স্বাধীনতার সুবর্ণজয়ন্তী সৌধ'র উদ্বোধনী অনুষ্ঠানে প্রধান অতিথির বক্তব্যে মন্ত্রী এ কথা বলেন।

মন্ত্রী বলেন, মুক্তিযুদ্ধের বিরোধী ও পাকিস্তানকে মদদদাতা শাহ আজিজকে বিএনপি ক্ষমতায় এসে প্রধানমন্ত্রী বানিয়েছে। মুক্তিযুদ্ধ এবং ১৫ই আগস্ট বঙ্গবন্ধু ও তাঁর পরিবারের সদস্যদের হত্যাকারীদের দেশ ও বিদেশে বড় বড় পদে পদায়নের মাধ্যমে পুরস্কৃত করেছে। দেশে মুক্তিযুদ্ধের প্রকৃত ইতিহাস বিকৃতি করে অনেক মিথ্যা অপপ্রচার চালানো হয়েছে।

 মন্ত্রী বলেন, বাংলার মানুষ জাতির পিতা বঙ্গবন্ধু শেখ মুজিবুর রহমানকে স্বাধীনতার ঘোষণা দেওয়ার ক্ষমতা দিয়েছিলেন। বাঙালির সকল অধিকার আদায়ের আন্দোলনে নেতৃত্ব দিয়েছেন তিনি। বঙ্গবন্ধু ছাড়া অন্য কেউ স্বাধীনতার ঘোষক হিসেবে দাবি করা অবান্তর। একজন সেক্টর কমান্ডার যিনি বঙ্গবন্ধু স্বাধীনতার ঘোষণা দেয়ার কয়েকদিন পর তাঁর পক্ষে রেডিওতে পাঠ করেন তিনি কীভাবে স্বাধীনতার ঘোষক হন।

স্থানীয় সরকার বিভাগের সিনিয়র সচিব হেলালুদ্দীন আহমদের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন পল্লী উন্নয়ন ও সমবায় প্রতিমন্ত্রী স্বপন ভট্টাচার্য্য। অনুষ্ঠানে স্বাগত বক্তব্য রাখেন জনস্বাস্থ্য প্রকৌশল অধিদপ্তরের প্রধান প্রকৌশলী মোঃ সাইফুর রহমান।
#

বঙ্গবন্ধু কাপ নৌকাবাইচ প্রতিযোগিতায়
নদীরক্ষায় ঐক্যের আহ্বান তথ্য ও সম্প্রচার মন্ত্রীর
ঢাকা, ১৬ চৈত্র (৩০ মার্চ) :


ঢাকার হাতিরঝিলে বঙ্গবন্ধু কাপ আন্তর্জাতিক নৌকাবাইচ প্রতিযোগিতায় বাংলাদেশ সবুজ দল ও ভারতের কলকাতা বেঙ্গল ওয়াটার স্পোর্টস ক্লাব যথাক্রমে পুরুষ ও মহিলা বিভাগে চ্যাম্পিয়ন হবার গৌরব অর্জন করেছে। রানার্স আপ হয়েছে কলকাতা বেঙ্গল ওয়াটার স্পোর্টস ক্লাব পুরুষ ও বাংলাদেশ লাল মহিলা দল।

আজ রাজধানীর হাতিরঝিলে স্বাধীনতার সুবর্ণজয়ন্তী এবং বঙ্গবন্ধুর জন্মশতবর্ষ উপলক্ষ্যে বাংলাদেশ রোইং ফেডারেশন আয়োজিত একদিনের এ প্রতিযোগিতা উদ্বোধন করেন তথ্য ও সম্প্রচার মন্ত্রী ড. হাছান মাহ্মুদ। 


 উদ্বোধনী বক্তৃতায় দেশের নদ-নদী আমাদের শরীরের শিরা-উপশিরার মতো উল্লেখ করে তথ্য ও সম্প্রচার মন্ত্রী ড. হাছান মাহ্মুদ বলেন, বাংলাদেশ নদীমাতৃক দেশ। এদেশে একসময় ১২শ’ নদী ছিলো এখন সেটি কমে ৭শ’ হয়েছে। নদীগুলো দেশের শিরা-উপশিরা। নদী কমে যাওয়ায় নৌকাবাইচও কমে গেছে। নদ-নদীর তীর যারা দখল করে, নদী বা জলাশয় ভরাট কিংবা দূষিত করে, তাদের বিরুদ্ধে ঐক্যবদ্ধ প্রতিরোধ গড়ে তোলা দরকার। 


একসময়ের দুর্গন্ধময় হাতিরঝিলকে প্রধানমন্ত্রী শেখ হাসিনার নির্দেশে প্রকল্প গ্রহণ করে এম্ফিথিয়েটার প্রতিষ্ঠাসহ নান্দনিক রূপ দেয়া হয়েছে উল্লেখ করে আওয়ামী লীগের যুগ্ম সাধারণ সম্পাদক হাছান মাহ্মুদ বলেন, নৌকাবাইচ প্রতিযোগিতা নগর জীবনে একটি নতুন মাত্রা যোগ করলো। আশা করি রোইং ফেডারেশন নিয়মিতভাবে হাতিরঝিলে নৌকাবাইচ প্রতিযোগিতার আয়োজন করবে। 


প্রসঙ্গক্রমে মন্ত্রী বলেন, ‘নৌকার সাথে আমাদের সম্পর্ক শুধুমাত্র নদীপাড়ায় নয়, আমরা যারা আওয়ামী লীগ করি, আমাদের আওয়ামী লীগের প্রতীক হচ্ছে নৌকা। নৌকা আবহমান বাংলার হাজার বছরের পুরনো বাঙালির চিহ্ন।’  


রোইং ফেডারেশনের সভাপতি অ্যাডভোকেট মোল্লা আবু কাওসারের সভাপতিত্বে ভারতের হাই কমিশনার বিক্রম কুমার দোরাইস্বামী এবং রাজধানী উন্নয়ন কর্তৃপক্ষের চেয়ারম্যান এ বি এম আমিন উল্লাহ নূরী সম্মানিত অতিথি হিসেবে অনুষ্ঠানে যোগ দেন। বাংলাদেশ রোইং ফেডারেশনের সহসভাপতি মোহাম্মদ মনিরুল আলম, সাধারণ সম্পাদক হাজী মোঃ খোরশেদ আলম, প্রতিযোগিতার স্পন্সর মাসুদ স্টিল ডিজাইন বিডি লিমিটেডের ব্যবস্থাপনা পরিচালক কে এম মাসুদুর রহমান উপস্থিত ছিলেন।
#

Foreign Minister meets Sri Lankan Business community

Dhaka, 30 March

Foreign Minister Dr A K Abdul Momen interacted with leading business personalities of Sri Lanka in Colombo today. 

Foreign Minister presented the business and investment facilities of Bangladesh to the Sri Lankan business community and invited them to enhance trade and investment with Bangladesh. 

Foreign Minister also proposed to have exchange between business communities of the two countries to utilize each other best possible facilities for mutual benefits.

#

হোল্ডিং ট্যাক্স, পানি গ্যাস ও বিদ্যুতের জোনভিত্তিক দাম নির্ধারণ করতে হবে

                                                                  --স্থানীয় সরকার মন্ত্রী

ঢাকা, ১৬ চৈত্র (৩০ মার্চ) : 

স্থানীয় সরকার মন্ত্রী মোঃ তাজুল ইসলাম বলেছেন, রাজধানীতে হোল্ডিং ট্যাক্স, পানি, গ্যাস বিদ্যুৎসহ অন্যান্য সার্ভিসের জোনভিত্তিক দাম নির্ধারণ করতে হবে। নাগরিক সেবা সহজ এবং হয়রানি ও ঝামেলামুক্ত করতে অটোমেশনের আওতায় আনা হবে বলেও জানান মন্ত্রী।

আজ ঢাকা উত্তর সিটি কর্পোরেশনের হলরুমে আয়োজিত রাজস্ব বিভাগের অটোমেশন কার্যক্রমের উদ্বোধনী অনুষ্ঠানে প্রধান অতিথির বক্তব্যে মন্ত্রী এসব কথা বলেন।

মন্ত্রী বলেন, গুলশান-বনানী-বারিধারার মতো অভিজাত এলাকা এবং যাত্রাবাড়ির পানি, বিদ্যুৎ, গ্যাসসহ অন্যান্য ইউটিলিটিক্যাল সার্ভিসের চার্জ যদি সমান হয় তাহলে সবাই অভিজাত এলাকায় থাকতে চাইবে। কেউ যাত্রাবাড়ী বা কম সুযোগ-সুবিধা সম্বলিত এলাকায় থাকবে না। তাই জোনভিত্তিক সার্ভিসের মূল্য নির্ধারণ করা এখন সময়ের দাবী।

তিনি জানান, জাতির পিতা বঙ্গবন্ধু শেখ মুজিবুর রহমান সমতাভিত্তিক ও বৈষম্যহীন সমাজ ব্যবস্থা গড়ার স্বপ্ন দেখেছিলেন। আর সে স্বপ্ন বাস্তবায়নে নিরলসভাবে কাজ করছেন প্রধানমন্ত্রী শেখ হাসিনা। সরকার প্রতিটি নাগরিকদের কাছ থেকে রাজস্ব আদায় করে। গরিবদের টাকা দিয়ে ধনীদের সাবসিডি দেয়ার সুযোগ নেই।

মোঃ তাজুল ইসলাম বলেন, ভালো শিক্ষা, স্বাস্থ্যসেবাসহ অন্যান্য সুযোগ-সুবিধার কথা বলে সবাই ঢাকায় থাকতে চায়। বিশ্বের সকল দেশের মানুষ সেদেশের মেইন সিটিতে থাকে না। আমাদের সিদ্ধান্ত নিতে হবে আমরা কি সারাদেশের মানুষকে ঢাকায় নিয়ে আসবো কি না। ঢাকা শহরে যানজোট তীব্র আকার ধারণ করেছে উল্লেখ করে তিনি বলেন, মানুষ এবং যানবাহন যে হারে বৃদ্ধি পাচ্ছে তাতে আগামী কয়েক বছরের মধ্যে ঢাকা শহরে যানবাহনের গতি মানুষের হাঁটার গতির চেয়েও কম হবে।

মন্ত্রী বলেন, অটোমেশিনের মাধ্যমে সত্যিকার অর্থে নাগরিক সেবা সহজীকরণের পাশাপাশি স্বচ্ছতা নিশ্চিত করা সম্ভব। অটমেশন ব্যবস্থাপনায়ও কিছু চ্যালেঞ্জ রয়েছে তবে সেগুলোকে মোকাবিলা করতে হবে। আমাদের সতর্ক থাকতে হবে। যারা উদ্দেশ্য প্রণোদিতভাবে সিস্টেমে ইন্টারাপ্ট করার অপচেষ্টা করবে তাদের বিরুদ্ধে ব্যবস্থা নেওয়া হবে বলেও জানান মন্ত্রী।

উত্তর সিটি কর্পোরেশনের মেয়র মোঃ আতিকুল ইসলামের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন নগর গবেষণা কেন্দ্রের সভাপতি অধ্যাপক নজরুল ইসলাম ও দ্য ফেডারেশন অভ্‌ বাংলাদেশ চেম্বার অভ্‌ কমার্স এন্ড ইন্ডাস্ট্রির সভাপতি মোঃ জসিম উদ্দিন।

Meeting between Foreign Minister 
and his Bhutanese counterpart held in Colombo

Dhaka, 30 March 2022 :


Foreign Minister Dr. A K Abdul Momen and his Bhutanese counterpart Dr. Tandi Dorji greeted each other and discussed bilateral issues on the sidelines of the 18th BIMSTEC ministerial meeting in Colombo today. 


Bhutanese Foreign Minister thanked the Government of Bangladesh and Prime Minister Sheikh Hasina for all the support extended to Bhutan during the time of necessity. He specially thanked for the medicines sent to Bhutan which helped combat COVID-19. 


Bhutanese Foreign Minister stressed on the early conclusion of transit agreement and SOP on the use of Inland waterways of Bangladesh by Bhutan. He also requested to open up new LCS/landport for transportation of bilateral trade goods. 


The two Ministers agreed to work closely on the area of power and energy. Both the Foreign Ministers agreed to move forward with MoU on cooperation in hydropower investment for mutual benefit.  


Bhutanese Foreign Minister informed with encouragement that their Government is going to lift mandatory quarantine for the official delegation from around the world by the end of April. He proposed that the long pending Foreign Office Consultations and Commerce Secretary Level Talks with Bangladesh could be held soon. 


Both the Foreign Ministers agreed to work together in various regional and multilateral fora for common benefits. 


Bhutanese Foreign Minister invited the Foreign Minister of Bangladesh to visit Bhutan at a mutually convenient time. 


The meeting was held in a cordial manner and ended in a positive note with commitment of working together bilaterally, regionally and internationally.

#

Mohsin/Pasha/Rahat/Sanjib/Mahmud/Joynul/2022/ hours
Handout                                                                                                                 Number : 1360
Foreign Minister Dr Momen calls on President Gotabaya Rajapaksa in Colombo

Dhaka, 30 March 2022 :


Foreign Minister Dr. A K Abdul Momen paid a courtesy call on the President of Sri Lanka Gotabaya Rajapaksa today at the Presidential Palace in Colombo, Sri Lanka. 


Foreign Minister is now staying in Sri Lanka in connection with the 18th BIMSTEC Ministerial Meeting and the 5th BIMSTEC Summit. 


Foreign Minister congratulated the President of Sri Lanka on successful hosting of the BIMSTEC Summit. The two sides expressed satisfaction over celebration of 50th anniversary of the diplomatic relations between the two countries on 04 March 2022. 


Sri Lankan President offered greater use of Colombo port by Bangladesh for transportation of Bangladeshi trade goods. 


The Foreign Minister drew attention of Sri Lankan President to enhance trade and promote tourism by regular commercial shipping line and cruise shipping between Chattogram and Colombo Port. For further promotion of tourism between the two countries, Foreign Minister underscored the necessity of affordable air ticket prices with enhanced air connectivity in participation with more airlines. 


The President of Sri Lanka deeply appreciated the visionary leadership of Prime Minister Sheikh Hasina for the policy of collective prosperity with special focus on counter terrorism and violent extremism. 


Foreign Minister urged the President of Sri Lanka to take joint initiatives to fully utilize the trade potentials between Bangladesh and Sri Lanka. He offered the government of Sri Lanka to explore the possibilities of importing pharmaceuticals and agro products including potatoes from Bangladesh In this regard, both sides welcomed the progress made for early conclusion of bilateral PreferentialTrade Agreement for enhancement and facilitation of bilateral trade between Bangladesh and Sri Lanka.


The two sides also discussed the possible new areas of cooperation including food security, ICT, health care and blue economy. Both sides also agreed to expedite and complete the negotiations and approval process of pending bilateral instruments for greater benefits and increased bilateral engagements between the two countries. 


President Rajapaksa thanked Bangladesh for continued support in various multilateral fora and both sides further agreed to closely work together in the future. Foreign Minister Momen reiterated his request for continued support of Sri Lanka for immediate repatriation of forcibly displaced Myanmar nationals to their home country with safety and dignity. 


Bangladesh Foreign Minister renewed the invitation from the President and the Prime Minister earlier extended to the President of Sri Lanka to visit Bangaldesh at a mutually convenient time. 

#

চিড়িয়াখানাকে আন্তর্জাতিক মানে রূপান্তর করা হবে
                           -- মৎস্য ও প্রাণিসম্পদ মন্ত্রী

ঢাকা, ১৬ চৈত্র (৩০ মার্চ) :

মহাপরিকল্পনা প্রণয়নের মাধ্যমে বাংলাদেশ জাতীয় চিড়িয়াখানা ও রংপুর চিড়িয়াখানাকে আন্তর্জাতিক মানে রুপান্তর করা হচ্ছে বলে জানিয়েছেন মৎস্য ও প্রাণিসম্পদ মন্ত্রী শ ম রেজাউল করিম।

রাজধানীর তোপখানা রোডের সিরডাপ মিলনায়তনে অনুষ্ঠিত বাংলাদেশ জাতীয় চিড়িয়াখানা ও রংপুর চিড়িয়াখানার আধুনিকায়নে মহাপরিকল্পনা প্রস্তুতকরণ সংক্রান্ত কর্মশালার উদ্বোধন অনুষ্ঠানে বেইলি রোডের সরকারি বাসভবন থেকে ভার্চুয়ালি সংযুক্ত হয়ে প্রধান অতিথির বক্তব্যে মন্ত্রী একথা জানান।

মন্ত্রী বলেন, বাংলাদেশ জাতীয় চিড়িয়াখানা ও রংপুর চিড়িয়াখানা আন্তর্জাতিক মানে উন্নীত করণই আমাদের প্রত্যাশা। এ লক্ষ্যেই মহাপরিকল্পনা প্রণয়ন করা হচ্ছে। যাতে আমাদের দেশের ও দেশের বাইরের মানুষ চিড়িয়াখানা পরিদর্শনে এসে নির্মল আনন্দ উপভোগ করতে পারে। এ জন্য মহাপরিকল্পনা প্রণয়নে আন্তর্জাতিকভাবে খ্যাতিমান ও অত্যন্ত অভিজ্ঞ পরামর্শক গ্রুপ নিয়োগ দেয়া হয়েছে। জাতীয় চিড়িয়াখানা ও রংপুর চিড়িয়াখানার আধুনিকায়নে আন্তর্জাতিক পরামর্শক গ্রুপের সাথে আমরা একসাথে কাজ করতে পারবো।

মন্ত্রী আরো বলেন, ‘চিড়িয়াখানার অভ্যন্তরে বিভিন্ন প্রাণীর অঞ্চল নির্ধারণ, অবকাঠামো নির্মাণ পরিকল্পনাসহ অন্যান্য বিষয়াদি প্রয়োজনে পুনরায় পরিকল্পনা করা হবে। প্রাকৃতিক পরিবেশের বিষয়টি যাতে অক্ষুন্ন থাকে মহাপরিকল্পনায় সে বিষয়টিও বিবেচনা করা হবে।’
প্রাণিসম্পদ অধিদপ্তরের মহাপরিচালক ডা. মনজুর মোহাম্মদ শাহজাদার সভাপতিত্বে কর্মশালায় বিশেষ অতিথির বক্তব্য প্রদান করেন মৎস্য ও প্রাণিসম্পদ মন্ত্রণালয়ের সচিব ড. মুহাম্মদ ইয়ামিন চৌধুরী। স্বাগত বক্তব্য প্রদান করেন বাংলাদেশ জাতীয় চিড়িয়াখানার পরিচালক ড. মোঃ আব্দুল লতীফ। বাংলাদেশ জাতীয় চিড়িয়াখানা ও রংপুর চিড়িয়াখানার আধুনিকায়নে  মহাপরিকল্পনার রূপরেখা এবং এ সংক্রান্ত ত্রিমাত্রিক অ্যানিমেশন উপস্থাপন করেন সিঙ্গাপুরভিত্তিক প্রতিষ্ঠান বার্নার্ড হ্যারিসন এন্ড ফ্রেন্ডস লিমিটেডের টিম লিডার ও আন্তর্জাতিক চিড়িয়াখানা বিশেষজ্ঞ বার্নার্ড হ্যারিসন।

মৎস্য ও প্রাণিসম্পদ মন্ত্রণালয়ের অতিরিক্ত সচিব শ্যামল চন্দ্র কর্মকার ও এস এম ফেরদৌস আলম, আন্তর্জাতিক চিড়িয়াখানা বিশেষজ্ঞ ড. রেজা খান, মৎস্য ও প্রাণিসম্পদ মন্ত্রণালয় ও প্রাণিসম্পদ অধিদপ্তরের ঊর্ধ্বতন কর্মকর্তাগণ, চিড়িয়াখানা সংশ্লিষ্ট বিশেষজ্ঞগণ ও বিভিন্ন বিশ্ববিদ্যালয়ের শিক্ষকবৃন্দ এ সময় উপস্থিত ছিলেন।

#

ইফতেখার/পাশা/এনায়েত/রফিকুল/মাহমুদ/সেলিম/২০২২/১৯৩০ ঘণ্টা

বিচারের বাণী নিভৃতে কাঁদে এমন অবস্থা চাই না
                                         -- আইনমন্ত্রী

ঢাকা, ১৬ চৈত্র (৩০ মার্চ) : আইন, বিচার ও সংসদ বিষয়ক মন্ত্রী আনিসুল হক বলেছেন, প্রধানমন্ত্রীর ঐকান্তিক ইচ্ছা মামলজট কমিয়ে আনা। জাতির পিতা বঙ্গবন্ধু শেখ মুজিবুর রহমান ১৯৭২ সালে বলেছিলেন, বিচারের বাণী নিভৃতে কাঁদে। আমরা এমন অবস্থা চাই না। মানুষ যাতে ন্যায্য বিচার পায় এবং ন্যায্য বিচারটি যেন অতিদ্রুত পায়, সেই ব্যবস্থা চাই। 

আজ রাজধানীর বিচার প্রশাসন প্রশিক্ষণ ইনস্টিটিউটে দেশের বিভিন্ন জেলার বিচারকদের মাঝে গাড়ির চাবি হস্তান্তর অনুষ্ঠানে একথা বলেন আইনমন্ত্রী। এসময় মন্ত্রী জেলা ও দায়রা জজ আদালত, চীফ মেট্রোপলিটান ম্যাজিস্ট্রেট আদালত ও চীফ জুডিসিয়াল ম্যাজিস্ট্রেট আদালতের বিচারকদের ব্যবহারের জন্য ১৬টি মাইক্রোবাসের চাবি হস্তান্তর করেন। 

সাত কোটি তিন লাখ ৫২ হাজার টাকা ব্যয়ে ক্রয়কৃত মাইক্রোবাস হস্তান্তর অনুষ্ঠানে আনিসুল হক বলেন, অতীতে অনেক জেলা জজ রিক্সায় চড়ে আদালতে আসা-যাওয়া করতেন। প্রধানমন্ত্রী শেখ হাসিনার সরকার এই অবস্থার পরিবর্তন এনেছে। বিচারকদের মর্যাদা রক্ষায় যেটা করা দরকার সেটা করে দিচ্ছে। গুনগত মানসম্পন্ন গাড়ী দিচ্ছে। আদালত প্রাঙ্গণের কাছাকাছি বিচারকদের আবাসনের ব্যবস্থা করা জন্য প্রকল্প গ্রহণও করা হচ্ছে। 

মানুষ এখনো মনে করে আদালত হচ্ছে তার বিচার পাওয়ার শেষ আশ্রয়স্থল। মানুষের সেই আশ্রায়স্থল যেন নিশ্চিত থাকে তেমনভাবে বিচারকদের কাজ করার আহ্বান জানিয়ে আনিসুল হক বলেন, ‘জাস্টিস ডিলেইড ইজ জাস্টিস ডিনাইড’ এ কথাটি যেমন সত্য, তেমনি ‘জাস্টিস হারিড ইজ জাস্টিস বারিড’ এ কথাটিও সত্য। সে কারণে এর একটি ব্যালান্স বা ভারসাম্য আনা খুব প্রয়োজন।

তিনি বলেন, আঠারো বা উনিশ শতকে যে ফৌজদারি বা দেওয়ানি কার্যবিধি লেখা হয়েছিল সেখানে কিন্তু অনেক সংশোধন করা সম্ভব এবং সেখানে বিচারের জন্য যে সময় বেধে দেওয়া হয়েছিল বিশেষ করে দেওয়ানি কার্যবিধিতে সেই সময় কিন্তু এখন কমিয়ে আনা যায়। দেওয়ানি কার্যবিধিতে সংশোধন করে সময় কমিয়ে এনে দেওয়ানি মামালা যাতে দ্রুত নিষ্পত্তি করা যায় সেই চিন্তা ভাবনা করছে সরকার এবং তিনি জানান, শিগগিরই এর একটি রূপরেখা তৈরি করা সম্ভব হবে। এটা করতে পারলে বিচার বিভাগের ওপর জনগণের আস্থা বাড়বে বলে মনে করেন তিনি।

এ সময় আইন ও বিচার বিভাগের সচিব মোঃ গোলাম সারোয়ার, যুগ্ম সচিব উম্মে কুলসুমসহ মন্ত্রণালয়ের কর্মকর্তাগণ উপস্থিত ছিলেন।

#

রেজাউল/পাশা/এনায়েত/রফিকুল/মাহমুদ/শামীম/২০২২/১৯৪৫ঘণ্টা 

বঙ্গবন্ধুর আদর্শ আমাদের চিরন্তন প্রেরণার উৎস
                             -- পানি সম্পদ প্রতিমন্ত্রী
ঢাকা, ১৬ চৈত্র (৩০ মার্চ) :


পানি সম্পদ প্রতিমন্ত্রী জাহিদ ফারুক বলেছেন, পাকিস্তানিদের বৈষম্য থেকে মুক্তি দিয়েছেন জাতির পিতা বঙ্গবন্ধু শেখ মুজিবুর রহমান। তিনি সোনার বাংলা গড়ার স্বপ্ন দেখেছিলেন। আমরা প্রত্যেকেই যদি নিজ নিজ দায়িত্ব সততা ও নিষ্ঠার সঙ্গে পালন করি এবং বঙ্গবন্ধুর আদর্শ অনুসরণ করি, তবেই তাঁর স্বপ্নের সোনার বাংলা গড়ে তোলা সম্ভব। বঙ্গবন্ধু আদর্শ আমাদের চিরন্তন প্রেরণার উৎস। তাঁর নীতি ও আদর্শ ধারণ করে প্রজন্ম থেকে প্রজন্মান্তরে ছড়িয়ে দিতে হবে।

আজ রাজধানীর পানি ভবনের সম্মেলন কক্ষে বঙ্গবন্ধু প্রকৌশলী পরিষদ, বাংলাদেশ পানি উন্নয়ন বোর্ড আয়োজিত ‘১৭ মার্চ জাতির পিতা বঙ্গবন্ধু শেখ মুজিবুর রহমানের জন্মবার্ষিকী’ এবং ‘২৬ মার্চ মহান স্বাধীনতা দিবস’ শীর্ষক আলোচনা সভায় প্রধান অতিথির বক্তেব্য প্রতিমন্ত্রী এসব কথা বলেন ।

প্রতিমন্ত্রী জাহিদ বলেন, বঙ্গবন্ধু আমাদের দিয়েছেন স্বাধীনতা, একটি লাল সবুজের পতাকা। বঙ্গবন্ধুকন্যা প্রধানমন্ত্রী শেখ হাসিনা দিয়েছেন উন্নয়নের রোল মডেলের মর্যাদা। তিনি দিয়েছেন শত বছরের উন্নয়ন পরিকল্পনা ‘ডেল্টা প্ল্যান-২১০০’। দেশ আমাদের, আর শত বছরের পরিকল্পনাও আমাদের জন্য। ডেল্টা প্ল্যান বাস্তবায়নে সবাইকে আরো দায়িত্বশীল ও ঐক্যবদ্ধ হতে হবে। দেশ অনেক এগিয়েছে আরো এগিয়ে যাবে সমৃদ্ধির শিখরে।  এখনো দেশবিরোধীরা ষড়যন্ত্র অব্যাহত রেখেছে, তাদের চোখে দেশের উন্নয়ন দেখে না। তারা দেশের উন্নয়ন মেনে নিতে পারে না। দেশবিরোধী চক্রের বিরুদ্ধে সজাগ থাকতে হবে। 


সংগঠনের সভাপতি ড. প্রকৌশলী মোঃ মিজানুর রহমানের সভাপতিত্বে সভায় বিশেষ অতিথি হিসেবে উপস্থিত ছিলেন বাংলাদেশ পানি উন্নয়ন বোর্ডর মহাপরিচালক প্রকৌশলী ফজলুর রশিদ, বাংলাদেশ আওয়ামী লীগের বিজ্ঞান ও প্রযুক্তি বিষয়ক সম্পাদক প্রকৌশলী মোঃ আবদুস সবুর। স্বাগত বক্তব্য রাখেন সংগঠনের সাধারণ সম্পাদক প্রকৌশলী মোঃ মাহফুজুর রহমান। সভায় পানি উন্নয়ন বোর্ডের কর্মকর্তা ও কর্মচারীরা উপস্থিত ছিলেন।
#

গিয়াস/পাশা/রফিকুল/মাহমুদ/জয়নুল/২০২২/১৯৪৫ ঘণ্টা
 তথ্যবিবরণী                                                                                                           নম্বর : ১৩৫৬

বিজিবি'র কক্সবাজার ব্যাটালিয়নের অভিযানে ৬ কোটি টাকা মূল্যমানের ২ লাখ পিস ইয়াবাসহ ১জন মাদক পাচারকারী আটক

কক্সবাজার, ১৬ চৈত্র (৩০ মার্চ) : 

বিজিবি’র কক্সবাজার ব্যাটালিয়ন (৩৪ বিজিবি) গোপন সংবাদের ভিত্তিতে আজ কতিপয় ইয়াবা ব্যবসায়ী বিপুল পরিমাণ ইয়াবা নিয়ে মিয়ানমার হতে রেজুপাড়া বিওপি’র সীমান্ত এলাকা দিয়ে বাংলাদেশে প্রবেশের সময় তাদের ধরার চেষ্টা করেন। এ সময় চোরাকারবারীরা বিজিবি টহলদলের উপর অতর্কিতভাবে গুলিবর্ষণ শুরু করে। বিজিবি টহলদল কৌশলগত অবস্থান গ্রহণ করলে চোরাকারবারীরা দৌড়ে পালিয়ে যাওয়ার সময় টহলদল ১ জন ইয়াবা চোরাকারবারীকে আটক করতে সক্ষম হয়। 
পরবর্তীতে আটককৃত ইয়াবা চোরাকারবারী মোঃ কামাল উদ্দিন পিতা-সৈয়দ আহমদ, গ্রাম-পাগলির বিল, পোস্ট-মরিচ্যা, থানা-উখিয়া এবং জেলা-কক্সবাজার এর সাথে থাকা ছয় কোটি টাকা মূল্যমানের ২ লাখ পিস বার্মিজ ইয়াবা উদ্ধার করা হয়। 

এ ব্যাপারে যথাযথ আইনানুগ ব্যবস্থা গ্রহণ করেছে বিজিবি কক্সবাজার ব্যাটালিয়ন।

#

মেহেদি/পাশা/রফিকুল/মাহমুদ/শামীম/২০২২/১৯২৫ঘণ্টা
তথ্যবিবরণী     







                           নম্বর : ১৩৫৫
রোজায় নিত্যপণ্যের দাম নিয়ন্ত্রণে কঠোর মনিটরিং করা হবে

                                                         -- কৃষিমন্ত্রী

ঢাকা, ১৬ চৈত্র (৩০ মার্চ) :

পবিত্র রমজান মাসে নিত্যপণ্যের দাম সহনীয় পর্যায়ে রাখতে কঠোরভাবে বাজার মনিটরিং করা হবে বলে জানিয়েছেন কৃষিমন্ত্রী ও আওয়ামী লীগের প্রেসিডিয়াম সদস্য ড. মোঃ আব্দুর রাজ্জাক। তিনি বলেন, সরকারের সময়োপযোগী ও ত্বরিত পদক্ষেপের ফলে ইতোমধ্যে তেল, পেঁয়াজসহ নিত্যপণ্যের দাম কমতে শুরু করেছে। রোজার মাসে নিত্যপণ্যের দাম সাধারণ মানুষের ক্রয়ক্ষমতার মধ্যে রাখতে কঠোরভাবে বাজার মনিটরিং করা হবে। দ্রব্যমূল্যের দাম নিয়ে কাউকে অস্থিতিশীলতা সৃষ্টি করতে দেয়া হবে না। 

আজ কেরানীগঞ্জের ইকুরিয়া সরকারি প্রাথমিক বিদ্যালয় মাঠে দক্ষিণ কেরানীগঞ্জ থানা আওয়ামী লীগের ত্রিবার্ষিক সম্মেলনে প্রধান অতিথির বক্তব্যে মন্ত্রী এসব কথা বলেন।

মন্ত্রী বলেন, বিএনপি ক্ষমতায় আসলেই দেশে খাদ্য ঘাটতি দেখা দেয়। প্রধানমন্ত্রী শেখ হাসিনার নেতৃত্বে ১৯৯৬ সালে আওয়ামী লীগ ক্ষমতায় আসার আগে দেশে ৪০ লাখ টন খাদ্য ঘাটতি ছিল। আওয়ামী লীগ পাঁচ বছর ক্ষমতায় থেকে দেশকে প্রথম খাদ্যে স্বয়ংসম্পূর্ণ করেছিল ও ২৬ লাখ টন খাদ্য উদ্বৃত্ত ছিল। কিন্তু বিএনপি ২০০১ সালে ক্ষমতায় আসার এক বছরের মধ্যে ২০০২ সালে দেশে ৬ লাখ টন খাদ্য ঘাটতি দেখা দেয়। 

জনগণের সমর্থন নিয়ে বিএনপি আর কোনোদিন ক্ষমতায় আসতে পারবে না মন্তব্য করে কৃষিমন্ত্রী আরো বলেন, বাংলাদেশের মানুষকে বিএনপি বিশ্বাস করে না। যাকে দিয়েই নির্বাচন কমিশন গঠন করা হোক, তারা তা মানবে না ও নির্বাচনে অংশগ্রহণ করবে না। নির্বাচনে জিতবে এ নিশ্চয়তা দিলেই বিএনপি নির্বাচনে অংশগ্রহণ করবে।

সম্মেলনে বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ, বাংলাদেশ আওয়ামী লীগের সাংগঠনিক সম্পাদক মির্জা আজম এমপি, ঢাকা জেলা আওয়ামী লীগের সভাপতি বেনজির আহমদ এমপি, সাধারণ সম্পাদক মাহবুবুর রহমান বক্তব্য রাখেন। সভাপতিত্ব করেন দক্ষিণ কেরানীগঞ্জ থানা আওয়ামী লীগের আহ্বায়ক শাহীন আহমেদ ও সঞ্চালনা করেন যুগ্ম আহ্বায়ক মই মামুন।

#

কামরুল/পাশা/রফিকুল/মাহমুদ/সেলিম/২০২২/১৯০০ ঘণ্টা
তথ্যবিবরণী     







                           নম্বর : ১৩৫৪
জনসেবা সর্বাগ্রে রেখে ওয়াকফ প্রশাসনের কর্মচারীদের দায়িত্ব পালন করতে হবে

                                                                       -- ধর্ম প্রতিমন্ত্রী

ঢাকা, ১৬ চৈত্র (৩০ মার্চ) :


ধর্ম প্রতিমন্ত্রী মোঃ ফরিদুল হক খান বলেছেন, ত্রিশ লাখ শহিদের রক্তের বিনিময়ে অর্জিত আমাদের এ দেশ। দেশের জনগণের অর্থে সরকারি কর্মচারীদের বেতন-ভাতা প্রদান করা হয়। তাই জনসেবাকে সর্বাগ্রে রেখে সরকারি কর্মচারীদের নিজ নিজ দায়িত্ব পালন করতে হবে।

আজ ওয়াক্‌ফ প্রশাসকের কার্যালয়ে প্রতিষ্ঠিত মুজিব কর্নারের উদ্বোধন ও ওয়াক্‌ফ প্রশাসনের কর্মকর্তা/কর্মচারীদের সহিত মতবিনিময় সভায় প্রধান অতিথির বক্তৃতায় প্রতিমন্ত্রী এসব কথা বলেন। 

প্রতিমন্ত্রী বলেন, ওয়াক্‌ফ প্রশাসন মানুষের ধর্মীয় অনুভূতির সাথে সম্পৃক্ত জনহিতকর ও কল্যাণধর্মী সম্পদ ব্যবস্থাপনা করে থাকে। তাই এ প্রতিষ্ঠানের কর্মকর্তা-কর্মচারীদের জিম্মাদারী, অধিকতর স্বচ্ছতা ও জবাবদিহিতা নিশ্চিত করে জনসেবা প্রদান করতে হবে। এতে করে এ প্রতিষ্ঠানের প্রতি মানুষের ইতিবাচক দৃষ্টিভঙ্গি তৈরি হবে এবং আস্থা বৃদ্ধি হবে। 

প্রতিমন্ত্রী আরো বলেন, মুজিব কর্নার প্রতিষ্ঠানের কর্মকর্তা-কর্মচারী ও সেবা প্রত্যাশী জনগণের মাঝে বঙ্গবন্ধুর আদর্শ ও মহান মুক্তিযুদ্ধের চেতনা জাগ্রত করবে। এর মাধ্যমে সরকারি কর্মকর্তা/কর্মচারীগণ জনসেবা প্রদানে আরো বেশি উদ্বুদ্ধ হবেন। 

ওয়াক্‌ফ প্রশাসক খান মোঃ নুরুল আমিনের সভাপতিত্বে অনুষ্ঠিত মতবিনিময় সভায় ধর্ম মন্ত্রণালয়ের অতিরিক্ত সচিব মোঃ মুনিম হাসান, যুগ্মসচিব মোহাম্মদ আবদুল কুদ্দুছ আলী সরকার ও ওয়াক্‌ফ প্রশাসকের কার্যালয়ের বিভিন্ন স্তরের কর্মকর্তা/কর্মচারীগণ উপস্থিত ছিলেন। 

#

আনোয়ার/পাশা/রফিকুল/মাহমুদ/সেলিম/২০২২/১৮৩০ ঘণ্টা
তথ্যবিবরণী                                                                                                                              নম্বর : ১৩৫৩
নারী উদ্যোক্তাদের ই-কমার্সের আইডি প্রদান করার কাজ চরছে
                                                           -- বাণিজ্যমন্ত্রী
ঢাকা, ১৬ চৈত্র (৩০ মার্চ) :


বাণিজ্যমন্ত্রী টিপু মুনশি বলেছেন, নারী উদ্যোক্তারা দেশের ব্যবসা-বাণিজ্যে অংশ নিতে এগিয়ে এসেছেন। জাতীয় অর্থনীতিতে নারীদের অবদান উল্লেখযোগ্য। ব্যবসা-বাণিজ্য এবং অর্থনৈতিক সহযোগিতা সহজ করতে নারী উদ্যোক্তাদের ই-কমার্সের আইডি প্রদান করার কাজ চলছে। এতে করে নারী উদ্যোক্তাগণ সহজেই সরকারের দেয়া সুযোগ-সুবিধাগুলো গ্রহণ করতে পারবে। সরকার নারী উদ্যোক্তাদের সহযোগিতা দিয়ে যাচ্ছে, প্রয়োজনে আরো সহযোগিতা প্রদান করবে। 


মন্ত্রী আজ ঢাকার ধানমন্ডির ম্যারিয়ট কনভেনশন সেন্টারে উইমেন এন্ড ই-কমার্স (উই) আয়োজিত দু’দিনব্যাপী ‘৫ম উই কালারফুল ফেস্ট-২০২২’ এর উদ্বোধন করে প্রধান অতিথির বক্তৃতায় এসব কথা বলেন।

মন্ত্রী বলেন, মার্চ মাস আমাদের জাতীয় জীবনে খুবই গুরুত্বপূর্ণ। এ মাসে সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমান জন্মগ্রহণ করেছেন, এ মাসে তাঁরই নেতৃত্বে অনেক ত্যাগের বিনিময়ে বাংলাদেশ স্বাধীনতা লাভ করেছে। বঙ্গবন্ধু সোনার বাংলা গড়ে তোলার স্বপ্ন দেখেছিলেন, আজ তাঁরই কন্যা প্রধানমন্ত্রী শেখ হাসিনা সে স্বপ্ন পূরণ করছেন। প্রধানমন্ত্রী ডিজিটাল বাংলাদেশের স্বপ্ন দেখেছিলেন, আজ তা স্বপ্ন নয় বাস্তব। দেশের মানুষ ডিজিটাল সেবা ভোগ করছেন। কোভিড-১৯ আমাদের অনেক ক্ষতি করেছে, তবে প্রসার লাভ করেছে ই-কমার্স। ই-কমার্স দেশের মানুষকে নতুন পথ দেখিয়েছে। দেশের প্রধান রপ্তানি খাত তৈরি পোশাক, দ্বিতীয় রপ্তানি খাত হতে যাচ্ছে আইসিটি।  


অনুষ্ঠানের সভাপতির বক্তৃতায় তথ্য ও যোগাযোগ প্রযুক্তি প্রতিমন্ত্রী জুনায়েদ আহমেদ পলক বলেন, দেশের মানুষ ডিজিটাল সুবিধা ভোগ করছে। দেশের প্রায় ১৩ কোটি মানুষ ইন্টারনেটে এর সাথে যুক্ত রয়েছেন। ই-কমার্সে প্রায় ২০ লাখ মানুষের কর্মসংস্থান হয়েছে। দেশের প্রতিটি জেলা, উপজেলা এবং ইউনিয়ন তথ্যপ্রযুক্তির সাথে যুক্ত। দেশের মানুষের জন্য তথ্যপ্রযুক্তি সেবা সহজ করা হয়েছে। সংকটময় মুহুর্তে দেশের মানুষ তথ্যপ্রযুক্তির সুবিধা ভোগ করছে। মানুষ ব্যাংকের অনলাইস সুবিধা ভোগ করছে, প্রায় ১১ কোটি মানুষ মোবাইল ব্যাংকিং এর সুবিধা নিচ্ছেন। দেশের নারীসমাজ ই-কমার্সে অনেক এগিয়ে এসেছেন। আগামী ২০২৫ সালের মধ্যে আইসিটি খাতে ৫ বিলিয়ন মার্কিন ডলার রপ্তানির লক্ষমাত্রা নিয়ে সরকার কাজ করে যাচ্ছে।

উল্লেখ্য, ঢাকার ধানমন্ডিতে ম্যারিয়োট কনভেনশন সেন্টারে ৩১ মার্চ পর্যন্ত এ আয়োজন চলবে। তৈরি পোশাক, হস্ত শিল্প পণ্য, শাড়ি মসলাসহ দেশীয় পণ্যের প্রায় ৮৮ জন উদ্যোক্তা তাদের পণ্য নিয়ে ফেস্টে অংশ নিয়েছেন। 

#

বকসী/পাশা/রফিকুল/মাহমুদ/জয়নুল/২০২২/১৯১০ ঘণ্টা 

তথ্যবিবরণী                                                                                                                       নম্বর : ১৩৫২
প্রধানমন্ত্রী শেখ হাসিনার সরকার বিদ্যুৎ উৎপাদন ক্ষমতা ২০৩০ সালের মধ্যে ৫০ হাজার
মেগাওয়াটে উন্নীত করতে কাজ করছে-আবুল হাসানাত আবদুল্লাহ্
ঢাকা, ১৬ চৈত্র (৩০ মার্চ) :


পার্বত্য চট্টগ্রাম শান্তি চুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আবদুল্লাহ্ বলেছেন, দেশের আর্থসামাজিক উন্নয়নের মূল চালিকা শক্তি বিদ্যুৎ। প্রধানমন্ত্রী শেখ হাসিনার সরকার বিদ্যুৎ উৎপাদন ক্ষমতা ২০৩০ সালের মধ্যে ৫০ হাজার মেগাওয়াটে উন্নীত করতে কাজ করছে। তিনি বরিশাল জেলার আগৈলঝাড়ার সেরালে বরিশাল পল্লী বিদ্যুৎ সমিতি-২ এর কর্মকর্তা-কর্মচারীদের সাথে জেলার সার্বিক বিদ্যুৎ পরিস্থিতি নিয়ে আলোচনাকালে এসব কথা বলেন। এ সময় সমিতির মহাব্যবস্থাপক মৃদুল চাকমাও বক্তব্য রাখেন।

আবুল হাসানাত আবদুল্লাহ্ বলেন, ‘ শেখ হাসিনার উদ্যোগ ঘরে ঘরে বিদ্যুৎ’ এ প্রতিপাদ্য সামনে রেখে সবার জন্য মানসম্মত নিরবচ্ছিন্ন বিদ্যুৎ সুবিধা নিশ্চিতকরণের কর্মযজ্ঞ চলছে। তিনি বলেন, জ্বালানি নিরাপত্তার বিষয় বিবেচনা করে জ্বালানি বহুমূখীকরণের জন্য গ্যাস ও তরল জ্বালানিভিত্তিক বিদ্যুৎ কেন্দ্র স্থাপন কাজ সফলভাবে চলছে। কয়লা, এলএনজি, ডুয়েল-ফুয়েল, পারমাণবিক এবং নবায়নযোগ্য জ্বালানিভিত্তিক বিদ্যুৎ কেন্দ্রও নির্মাণ করা হচ্ছে।  


আবুল হাসানাত আবদুল্লাহ্ প্রতিষ্ঠানটির কর্মকর্তা-কর্মচারীদের গ্রাহক সেবার মানোন্নয়ন ও বিদ্যুতের সিস্টেম লস হ্রাসে সততা, নিষ্ঠা ও আন্তরিকতার সাথে কাজ করার পরামর্শ দেন। তিনি গৌরনদী উপজেলার বাটাজোরে নতুন গ্রিড সঞ্চালন লাইন ও আগৈলঝাড়া উপজেলার পয়সারহাটে নতুন সাব স্টেশন স্থাপনে সহায়তার আশ্বাস দেন। 

#

আহসান/পাশা/রফিকুল/মাহমুদ/জয়নুল/২০২২/১৯০০ঘণ্টা  

 তথ্যবিবরণী                                                                                                  নম্বর : ১৩৫১

প্রধানমন্ত্রী আমাদের পাঠিয়েছেন, আমরা পাশে আছি 

                               ---তথ্য ও সম্প্রচার মন্ত্রী

ঢাকা, ১৬ চৈত্র (৩০ মার্চ) : 

‘কলেজ ছাত্রী সামিয়া আফরিন প্রীতির মৃত্যু এতো দুঃখজনক ও বেদনাদায়ক, যে মেনে নেয়া যায় না। আওয়ামী লীগ সভাপতি প্রধানমন্ত্রী শেখ হাসিনা তার পরিবারের প্রতি সমবেদনা জানাতে এবং আমরা তাদের পাশে আছি সেটা জানানোর জন্যই আমাদেরকে পাঠিয়েছেন।’
২৪ মার্চ রাতে ঢাকার শাহজাহানপুরে আততায়ীর গুলিতে নিহত রিক্সারোহী কলেজ ছাত্রী সামিয়া আফরিন প্রীতির শান্তিবাগের বাসায় গিয়ে তার মা-বাবাকে প্রধানমন্ত্রীর পক্ষে সমবেদনা জানিয়ে সাংবাদিকদেরকে একথাই বললেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ।

 
আজ আওয়ামী লীগের দফতর সম্পাদক ও প্রধানমন্ত্রীর বিশেষ সহকারী ব্যারিস্টার বিপ্লব বড়ুয়াকে সাথে নিয়ে রাজধানীর শাহজাহানপুরে শান্তিবাগে সামিয়াদের বাসায় যান ড. হাছান মাহ্‌মুদ। সামিয়ার বাবা জামাল উদ্দিন, মা হোসনে আরা ও এসএসসি পরীক্ষার্থী ছোট ভাই সোহায়েব সামির সাথে একান্তে কথা বলেন তাঁরা। অশ্রুসিক্ত সামিকে বুকে জড়িয়ে ধরে রাখেন তথ্যমন্ত্রী।

পরে ড. হাছান সাংবাদিকদের জানান, আমরা বাংলাদেশ আওয়ামী লীগের সভাপতি প্রধানমন্ত্রী শেখ হাসিনার পক্ষ থেকে, দলের পক্ষ থেকে তার পরিবারের প্রতি সমবেদনা জানিয়েছি, যে কোনো প্রয়োজনে আমাদের দল, আমাদের সরকার তাদের পাশে থাকবে।

মন্ত্রী বলেন, ‘ইতোমধ্যেই মূল আসামি গ্রেপ্তার হয়েছে। একই ঘটনায় আমাদের দলের একজন নেতা মৃত্যুবরণ করেছেন। নিহত ছাত্রী সামিয়ার পরিবার মামলা না করলেও জাহিদুল ইসলাম টিপুর স্ত্রী মামলা করেছেন। সেই মামলার এজাহারে প্রীতির হত্যাকাণ্ডের কথা উল্লেখ আছে। আইনানুযায়ী একই ঘটনায় দু’টি মামলার প্রয়োজন নেই। মূল আসামি গ্রেপ্তার হয়েছে, যারা তার সাথে ছিলো তারাও পুলিশের জালের মধ্যে আছে। আমরা আশা করি তারাও খুব সহসা গ্রেপ্তার হবে। যথোপযুক্ত বিচার করে অপরাধীদের দৃষ্টান্তমূলক শাস্তি দিতে আমরা বদ্ধপরিকর।’
‘সামিয়ার মা-বাবার আরেকটি সন্তান প্রীতির ছোট ভাই এসএসসি পরীক্ষা দেবে, তার সাথেও আমাদের কথা হয়েছে আমরা এখান থেকে গিয়ে প্রধানমন্ত্রী ও আমাদের দলের সভাপতি প্রধানমন্ত্রী শেখ হাসিনাকে বিস্তারিত জানাবো’ উল্লেখ করেন হাছান মাহ্‌মুদ। 

সরকারের কাছে সামিয়ার পরিবার কোনো সাহায্যের আবেদন করেছে কি না- এ প্রশ্নের জবাবে মন্ত্রী বলেন, তারা সরকারের কাছে এখনো আবেদন করেনি, আমরা এ বিষয়টি দেখার জন্য আমাদের কাউন্সিলরকে দায়িত্ব দিয়েছি এবং সরকারের পক্ষ থেকে যথাসম্ভব সাহায্য করা হবে। 

#

 আকরাম/পাশা/রফিকুল/মাহমুদ/শামীম/২০২২/১৮১৫ঘণ্টা
তথ্যবিবরণী                                                                                                                    নম্বর : ১৩৫০
নিজ চিংড়ি মহালের ইজারা বাতিলের নির্দেশ প্রদান করলেন ভূমিমন্ত্রী
ঢাকা, ১৬ চৈত্র (৩০ মার্চ) :


নীতিগত কারণে ভূমিমন্ত্রী সাইফুজ্জামান চৌধুরী পৈতৃকসূত্রে ইজারার স্বত্বপ্রাপ্ত চিংড়ি মহালের ইজারা বাতিলের জন্য প্রয়োজনীয় ব্যবস্থা গ্রহণে সংশ্লিষ্ট কর্মকর্তাদের নির্দেশ প্রদান করেন।

আজ ভূমি মন্ত্রণালয়ের সম্মেলন কক্ষে অনুষ্ঠিত জাতীয় চিংড়ি মহাল ব্যবস্থাপনা কমিটির সভায় সভাপতিত্ব করার সময় এই নির্দেশ প্রদান করেন ভূমিমন্ত্রী। চিংড়ি মহাল ইজারার ব্যাপারটি ভূমিমন্ত্রীর নিজ মন্ত্রণালয়ভুক্ত হওয়ায় নীতিগত কারণে পৈতৃকসূত্রে ইজারার স্বত্বপ্রাপ্ত (হস্তান্তরিত) চিংড়ি মহালের ইজারা বাতিলের এই নির্দেশনা প্রদান করলেন তিনি।

সভায় এই সময় উপস্থিত ছিলেন কক্সবাজার থেকে নির্বাচিত সংসদ সদস্য সাইমুম সরওয়ার কমল এবং জাফর আলম, ভূমি সচিব মোঃ মোস্তাফিজুর রহমান।

এছাড়া, চিংড়ি মহালের রাজস্ব প্রদানে হয়রানি রোধে ভূমিমন্ত্রী অনলাইন ব্যবস্থাপনা চালুর নির্দেশ প্রদান করেন। তিনি চিংড়ি মহলের ইজারাগ্রহীতাদের দুর্ভোগ কমাতে রাজস্ব জমা প্রদানের সাথে সাথে ডিসিআর দিয়ে দেওয়ার ব্যবস্থা গ্রহণ করার জন্যেও নির্দেশ প্রদান করেন।

একই পরিবার থেকে একাধিক সদস্য যেন একই সাথে চিংড়ি মহালের ইজারা না পান, সে ব্যাপারে যাচাইয়ের জন্য অটোমেটেড সিস্টেম তৈরি করার নির্দেশ প্রদান করেন মন্ত্রী। এছাড়া চিংড়ি মহাল নীতিমালা আধুনিকায়নসহ এনআইডি ব্যতীত চিংড়ি মহাল ইজারা না দেওয়ার ব্যাপারেও আজ সভায় এক নীতিগত সিদ্ধান্ত হয়।

সভায় বিভিন্ন জেলার প্রতিবেদনের ভিত্তিতে ৪৪ টি চিংড়ি মহালের ইজারার প্রস্তাব উত্থাপন করা হয়। এরমধ্যে সাতক্ষীরার ১৩৫ একর আয়তনের চিংড়ি মহাল চিংড়ি চাষের অনুপযুক্ত হওয়ায় তা জলমহালে রূপান্তর করার প্রক্রিয়া শুরু করার জন্য ব্যবস্থা নিতে সংশ্লিষ্ট কর্মকর্তাদের নির্দেশ প্রদান করা হয়।

ভূমি মন্ত্রণালয়, মৎস্য ও প্রাণিসম্পদ মন্ত্রণালয়, পরিবেশ, বন ও জলবায়ু পরিবর্তন মন্ত্রণালয়, কক্সবাজার ও সাতক্ষীরার জেলার মাঠ প্রশাসনের সংশ্লিষ্ট কর্মকর্তা এবং চিংড়ি চাষ ও ব্যবসায় যুক্ত ব্যক্তিবর্গসহ বিভিন্ন অংশীজন সভায় উপস্থিত ছিলেন। 

#

নাহিয়ান/পাশা/রফিকুল/মাহমুদ/জয়নুল/২০২২/১৮৫৫ঘণ্টা 

তথ্যবিবরণী                                                                                                                          নম্বর : ১৩৪৯
কোভিড-১৯ সংক্রান্ত সর্বশেষ প্রতিবেদন

ঢাকা, ১৬ চৈত্র (৩০ মার্চ) : 

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল মঙ্গলবার সকাল ৮টা থেকে আজ বুধবার সকাল ৮টা পর্যন্ত ২৪ ঘণ্টায় দেশে ৭২ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার শূন্য দশমিক ৮৯ শতাংশ। এ সময় ৮ হাজার ৭৩ জনের নমুনা পরীক্ষা করা হয়েছে। 

গত ২৪ ঘণ্টায় মারা গেছে ২ জন। এ পর্যন্ত ২৯ হাজার ১২২ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৮০ হাজার ৪২০ জন।

#

উৎপাদন বৃদ্ধির মাধ্যমে ইলিশ মানুষের সাধ্যের মধ্যে আনা সরকারের লক্ষ্য

                                                         --মৎস্য ও প্রাণিসম্পদ মন্ত্রী

ঢাকা, ১৬ চৈত্র (৩০ মার্চ) : 

উৎপাদন বৃদ্ধির মাধ্যমে ইলিশ দেশের সব মানুষের সাধ্যের মধ্যে নিয়ে আসা সরকারের লক্ষ্য বলে জানিয়েছেন মৎস্য ও প্রাণিসম্পদ মন্ত্রী শ ম রেজাউল করিম।
আজ সচিবালয়ে মৎস্য ও প্রাণিসম্পদ মন্ত্রণালয়ের সম্মেলন কক্ষে ‘জাটকা সংরক্ষণ সপ্তাহ ২০২২’ উপলক্ষ্যে আয়োজিত প্রেস ব্রিফিংয়ে মন্ত্রী এ কথা জানান।
মন্ত্রী বলেন, ‘মৎস্যজীবী, ইলিশ ব্যবসায়ী, আড়তদার, ভোক্তাসহ সকল শ্রেণির জনগণের মাঝে জাটকা রক্ষার গুরুত্ব তুলে ধরা এবং এ বিষয়ে সচেতনতা বৃদ্ধির লক্ষ্যে এ বছরও ৩১ মার্চ হতে ৬ এপ্রিল পর্যন্ত জাটকা সংরক্ষণ সপ্তাহ, ২০২২ উদ্‌যাপন করা হচ্ছে। এবছর জাটকা সংরক্ষণ সপ্তাহের প্রতিপাদ্য ইলিশ আমাদের জাতীয় মাছ, জাটকা ধরলে সর্বনাশ।’ 

মন্ত্রী আরো বলেন, ‘বঙ্গবন্ধু স্বাধীনতার পর পরই বাংলাদেশকে উন্নত-সমৃদ্ধ ও বিশ্বের বুকে মাথা তুলে দাঁড়াবার একটি রাষ্ট্রে পরিণত করার যে পরিকল্পনা নিয়েছিলেন তার অন্যতম হিসেবে তিনি মৎস্য খাতকে সমৃদ্ধ ও বিকশিত করতে চেয়েছিলেন। এ খাতকে গুরুত্ব দিয়ে তিনি বলেছিলেন, মাছ হবে বৈদেশিক মুদ্রা অর্জনের দ্বিতীয় প্রধান গুরুত্বপূর্ণ খাত। এজন্য সমুদ্র সীমা আইন প্রণয়ন, বিদেশ থেকে মাছ আহরণে ট্রলার আনাসহ বিভিন্ন পরিকল্পনা তিনি করেছিলেন। এ ধারাবাহিকতায় দেশের মৎস্য খাত একটি বিকশিত স্থানে পৌঁছেছে’।
মৎস্য ও প্রাণিসম্পদ মন্ত্রণালয়ের সচিব ড. মুহাম্মদ ইয়ামিন চৌধুরী, অতিরিক্ত সচিব শ্যামল চন্দ্র কর্মকার, বাংলাদেশ মৎস্য গবেষণা ইনস্টিটিউটের মহাপরিচালক ড. ইয়াহিয়া মাহমুদ, মৎস্য অধিদপ্তরের মহাপরিচালক খ. মাহবুবুল হক, মন্ত্রণালয়ের যুগ্মসচিব হাফছা বেগমসহ মন্ত্রণালয়ের ঊর্ধ্বতন কর্মকর্তাগণ এসময় উপস্থিত ছিলেন।
তিনি আরো বলেন, বাংলাদেশের ইলিশ দেশের জি আই পণ্যের মর্যাদা পেয়েছে। দেশের প্রায় ৬ লাখ লোক ইলিশ আহরণে সরাসরি নিয়োজিত এবং ২০-২৫ লাখ লোক ইলিশ পরিবহণ, বিক্রয়, জাল ও নৌকা তৈরি, বরফ উৎপাদনসহ বিভিন্ন কাজে জড়িত। ইলিশের সাথে দেশের বৃহত্তর একটি জনগোষ্ঠী সম্পৃক্ত।’
মন্ত্রী বলেন, জাটকা ও মা ইলিশ রক্ষায় সর্বস্তরের জনগণকে সম্পৃক্ত করা, জাটকা সংরক্ষণ সপ্তাহ উদ্‌যাপন, বিজ্ঞানভিত্তিক প্রজনন সময় বিবেচনা করে ইলিশ আহরণ নিষিদ্ধের সময় ২২ দিন করা, ইলিশ সম্পৃক্ত নদ-নদী, অববাহিকায় ৬টি অভয়াশ্রম স্থাপন ও নির্ধারিত সময়ে অভয়াশ্রমে মাছ আহরণ বন্ধ রাখা, মাছ ধরা নিষিদ্ধকালে মৎস্যজীবীদের জন্য খাদ্য সহায়তা প্রদান ও তাদের বিকল্প কর্মসংস্থানের ব্যবস্থা গ্রহণ, জেলে ও মৎস্যজীবীদের জীবনমান উন্নয়নে সাসটেইনেবল কোস্টাল এন্ড মেরিন ফিশারিজ প্রকল্প বাস্তবায়ন, ইলিশ সম্পদ ব্যবস্থাপনা ও উন্নয়ন প্রকল্প বাস্তবায়ন, জাটকা আহরণ নিষিদ্ধ সময় নভেম্বর হতে জুন পর্যন্ত ৮ মাস করা, জাটকার দৈর্ঘ্য ২৫ সেন্টিমিটার করাসহ বিভিন্ন পদক্ষেপ গ্রহণ করা হয়েছে। 

#
ইফতেখার/পাশা/রফিকুল/মাহমুদ/শামীম/২০২২/১৯৩৫ঘণ্টা 

বঙ্গবন্ধু শেখ মুজিবুর রহমানের হত্যাকারীরা ইতিহাসের আস্তাকুঁড়ে নিক্ষেপ হচ্ছে
                                                            -- সড়ক পরিবহন ও সেতু মন্ত্রী
ঢাকা, ১৬ চৈত্র (৩০ মার্চ) :


সড়ক পরিবহন ও সেতু মন্ত্রী এবং বাংলাদেশ আওয়ামী লীগের সাধারণ সম্পাদক ওবায়দুল কাদের বলেছেন, পচাঁত্তরের ১৫ই আগস্ট জাতির পিতা বঙ্গবন্ধু শেখ মুজিবুর রহমানকে হত্যা করে যারা তাঁর নাম ইতিহাস থেকে চিরতরে মুছে দিতে চেয়েছিল তারাই আজ ইতিহাস থেকে মুছে গিয়েছে। ইতিহাসের আস্তাকুঁড়ে তারাই নিক্ষেপ হচ্ছে। 


মন্ত্রী আজ মুজিববর্ষ ও স্বাধীনতার সুবর্ণজয়ন্তী উপলক্ষ্যে ‘হাসুমণির পাঠশালা’ এর উদ্যোগে আয়োজিত ‘জয় বাংলা আর্ট ক্যাম্প’ এবং ‘পিতার ভাবনায় সোনার বাংলা’ চিত্র প্রদর্শনীতে প্রধান অতিথির বক্তব্যে একথা বলেন।

উপস্থিত ক্ষুদে শিল্পীদের উদ্দেশে তিনি আরো বলেন, জাতির পিতা বঙ্গবন্ধু শেখ মুজিবুর রহমান ও তাঁর কন্যা প্রধানমন্ত্রী দেশরত্ন শেখ হাসিনা বাংলাদেশকে নিয়ে যে স্বপ্ন দেখেছেন তা যেন চিত্রকর্ম ও শিল্পের মাধ্যমে ফুটিয়ে তোলা হয়। 


বাংলাদেশ জাতীয় সংসদের চিফ হুইপ নূর-ই-আলম চৌধুরী লিটন এমপি, গণ-গ্রন্থাগার অধিদপ্তরের মহাপরিচালক মোহাম্মদ আবু বকর সিদ্দিক এবং হাসুমণির পাঠশালা এর সভাপতি মারুফা আক্তার পপি এ সময় উপস্থিত ছিলেন।
#

ওয়ালিদ/পাশা/রফিকুল/মাহমুদ/জয়নুল/২০২২/১৮১০ঘণ্টা 

নাগরিকদের কর্মক্ষম ও সুস্থ জীবন যাপনের প্রয়োজনে পুষ্টিসমৃদ্ধ খাদ‍্যের বিকল্প নেই
- পল্লী উন্নয়ন ও সমবায় প্রতিমন্ত্রী
ঢাকা, ১৬ চৈত্র (৩০ মার্চ) : 

পল্লী উন্নয় ও সমবায় প্রতিমন্ত্রী স্বপন ভট্টাচার্য্য বলেছেন, নাগরিকদের কর্মক্ষম ও সুস্থ জীবন যাপনের প্রয়োজনে পুষ্টিসমৃদ্ধ খাদ‍্যের বিকল্প নেই।  বঙ্গবন্ধু কন‍্যা প্রধানমন্ত্রী শেখ হাসিনার  কৃষিবান্ধব নীতির ফলে দেশ আজ খাদ‍্যে  স্বয়ংসম্পূর্ণতা অর্জন করেছে। প্রান্তিক জনগোষ্ঠীর পুষ্টিমান বৃদ্ধির লক্ষ্যে পারস্পরিক সহযোগিতার ক্ষেত্রে নতুন মাত্রা যোগ করবে বলে আশাবাদ ব‍্যক্ত করেন তিনি। বাংলাদেশের ক্ষুদ্র ও মাঝারি উদ্যোক্তাদের আর্থিক ও প্রযুক্তিগত উন্নয়ন, কৃষি উৎপাদন বৃদ্ধি, কর্মসংস্থান সৃষ্টি, পুষ্টিকর খাদ্য ভেল্যু চেইন ইত্যাদি কর্মসূচি এই সমঝোতা স্মারকটিতে উল্লেখ করা হয়েছে । 
আজ পল্লী উন্নয়ন ও সমবায় বিভাগের সম্মেলন কক্ষে বিভাগের অধিভুক্ত ক্ষুদ্র কৃষক উন্নয়ন ফাউন্ডেশন (এসএফডিএফ) এবং আন্তর্জাতিক উন্নয়ন সংস্থা গ্লোবাল অ্যালোয়েন্স ফর ইমপ্রুভ্‌ড নিউট্রেশন (জিএআইএন) এর মধ্যে একটি সমঝোতা স্মারক স্বাক্ষর অনুষ্ঠানে তিনি এসব কথা বলেন। 
এসএফডিএফ-এর ব্যবস্থাপনা পরিচালক পক্ষে মোঃ জাকির হোসেন আকন্দ, এবং জিএআইএন-এর পক্ষে ড. নির্বাহী পরিচালক লরেন্স হাদ্দাদ সমঝোতা স্মারকে স্বাক্ষর করেন । 
এই অংশীদারিত্বের মাধ্যমে উভয় সংস্থা বাংলাদেশের নারী, শিশু, কিশোর-কিশোরীদের পুষ্টির অবস্থার উন্নতির জন্য সহযোগিতা ও পরিষেবাগুলো অঙ্কিত জনগোষ্ঠির কাছে পৌঁছে দেয়ার জন্য কাজ করবে। 

পাশাপাশি এই সমঝোতা স্মারক বাস্তবায়নের মাধ্যমে জাতিসংঘের টেকসই উন্নয়ন অভিষ্ট লক্ষ্যমাত্রা এসডিজি-২ (ক্ষুধা মুক্তি), এসডিজি-৩ (সুস্বাস্থ্য ও কল্যাণ), এসডিজি-৫ (জেন্ডার সমতা) ও এসডিজি-৮ (শোভন কর্ম সুযোগ সৃষ্টি ও টেকসই অর্থনৈতিক প্রবৃদ্ধি) অর্জনে ইতিবাচক ভূমিকা রাখবে ।

সমঝোতা স্মারক স্বাক্ষর অনুষ্ঠানে পল্লী উন্নয়ন ও সমবায় বিভাগের সচিব মো. মশিউর রহমান এনডিসি এবং বিআরডিবির মহাপরিচালক সুপ্রিয় কুমার কুন্ডু উপস্থিত ছিলেন। 

#

আহসান/পরীক্ষিৎ/জাহাঙ্গীর/মাসুম/২০২২/১৬০০ ঘণ্টা 

তথ্যবিবরণী                                                                                                              নম্বর : ১৩৪৫
দেশের সকল মসজিদে একই পদ্ধতিতে খতম তারাবীহ্ পড়ার আহবান
ঢাকা, ১৬ চৈত্র (৩০ মার্চ) : 

            পবিত্র রমজান মাসে খতম তারাবীহ্ পড়ার সময় সারাদেশের সকল মসজিদে একই পদ্ধতি অনুসরণ করার জন্য ইসলামিক ফাউন্ডেশনের পক্ষ থেকে আহবান জানানো হয়েছে। আজ এক বিজ্ঞপ্তির মাধ্যমে ফাউন্ডেশন এই আহ্বান জানায়।
          বিজ্ঞপ্তিতে বলা হয়েছে, পবিত্র রমজান মাসে দেশের প্রায় সকল মসজিদে খতম তারাবীহ্ নামাজে পবিত্র কুরআনের নির্দিষ্ট পরিমাণ পারা তিলাওয়াত করার রেওয়াজ চালু আছে। তবে কোন কোন মসজিদে এর ভিন্নতা পরিলক্ষিত হয়। এতে করে কর্ম উপলক্ষে বিভিন্ন স্থানে যাতায়াতকারী মুসল্লিদের মধ্যে কুরআন খতমের ধারাবাহিকতা রক্ষা করা সম্ভব হয় না। এই অবস্থায় ধর্মপ্রাণ মুসল্লিদের মধ্যে একটি অতৃপ্তি ও মানসিক চাপ অনুভূত হয়। কুরআন খতমের পূর্ণ সওয়াব থেকেও তাঁরা বঞ্চিত হন। এ পরিস্থিতি নিরসনে রমজানের প্রথম ৬ দিনে দেড় পারা করে ৯ পারা এবং বাকি ২১ দিনে ১ পারা করে ২১ পারা তিলাওয়াত করলে ২৭ রমজান রাতে অর্থাৎ পবিত্র শবে কদরে পবিত্র কুরআন খতম করা সম্ভব। 
         এমতাবস্থায় দেশের সকল মসজিদে খতম তারাবীহ্ নামাজে প্রথম ৬ দিনে দেড় পারা করে ও পরবর্তী ২১ দিনে এক পারা করে তিলাওয়াতের মাধ্যমে পবিত্র শবে কদরে কুরআন খতমের জন্য ইসলামিক ফাউন্ডেশনের পক্ষ থেকে দেশের সকল মসজিদের খতিব, ইমাম, মসজিদ কমিটি, মুসল্লি এবং সংশ্লিষ্ট সকলের নিকট অনুরোধ জানানো হয়েছে। 

#

শারমীন/পরীক্ষিৎ/জাহাঙ্গীর/মাসুম/২০২২/১৫৫২ ঘণ্টা
তথ্যবিবরণী                                                                                                   নম্বর : ১৩৪৪
টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া
ঢাকা, ১৬ চৈত্র (৩০ মার্চ):

সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বার্তাটি স্ক্রল আকারে প্রচারের জন্য অনুরোধ করা হলো :


মূলবার্তা :

“বিশ্ব অটিজম সচেতনতা দিবস -২০২২ উপলক্ষ্যে আগামী ১ ও ২ এপ্রিল রাতে সকল সরকারি গুরুত্বপূর্ণ ভবনে নীল রঙের আলোকসজ্জা করার জন্য অনুরোধ জানিয়েছে সমাজকল্যাণ মন্ত্রণালয়”।  

#
শামছুর/পরীক্ষিৎ/জাহাঙ্গীর/রেজ্জাকুল/মাসুম/২০২২/১৩৩৬ঘণ্টা 

তথ্যবিবরণী                                                                                                              নম্বর : ১৩৪৩
নতুন চ্যালেঞ্জ মোকাবিলায় শিক্ষার্থীদের

তথ্যপ্রযুক্তির জ্ঞান অর্জন করতে হবে

                   -আইসিটি প্রতিমন্ত্রী

কিশোরগঞ্জ, ১৬ চৈত্র (৩০ মার্চ) :
তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক আজ আইসিটি বিভাগ কর্তৃক বাস্তবায়িত কিশোরগঞ্জ জেলার কুলিয়ারচর উপজেলার ছয়সুতি ও রামদী ইউনিয়ন পরিষদে স্থাপিত ইনফো সরকার-৩ প্রকল্প ও কানেক্টেড বাংলাদেশ প্রকল্পের আওতায় স্থাপিত সার্ভার রুম এবং ইউনিয়ন ডিজিটাল সেন্টারের কার্যক্রম ও ছয়সুতি ইউনিয়ন উচ্চ বিদ্যালয়ে স্থাপিত শেখ রাসেল ডিজিটাল ল্যাব পরিদর্শন করেন।
প্রতিমন্ত্রী শেখ রাসেল ডিজিটাল ল্যাব পরিদর্শনকালে বিদ্যালয়ের শিক্ষক ও শিক্ষার্থীদের সাথে আইসিটি বিষয়ে শিক্ষাদান পদ্ধতি নিয়ে মতবিনিময় করেন। তিনি ল্যাপটপের যথাযথ ব্যবহারের মাধ্যমে প্রযুক্তি জ্ঞান আহরণ করে আগামী দিনের নতুন নতুন চ্যালেঞ্জ মোকাবিলায় নিজেদের প্রস্তুত করতে শিক্ষার্থীদের প্রতি আহ্বান জানান। 
#

শহিদুল/পরীক্ষিৎ/জাহাঙ্গীর/মাসুম/২০২২/১৫৫২ ঘণ্টা
তথ্যবিবরণী                                                                                                              নম্বর : ১৩৪২
সরকার আগামী প্রজন্মের জন্য উন্নত ‍ও সমৃদ্ধ দেশ প্রতিষ্ঠায় কাজ করছে
           -প্রতিমন্ত্রী ইন্দিরা
 
 
ঢাকা, ১৬ চৈত্র (৩০ মার্চ) : 

 
মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা বলেছেন, বাঙালি জাতির শ্রেষ্ঠতম অর্জন লাখো প্রাণের বিনিময়ে অর্জিত স্বাধীনতা। আজ আমরা বিশ্বের বুকে স্বাধীন বাংলাদেশের গর্বিত নাগরিক। এই স্বাধীনতা অর্জনে জাতির পিতা দীর্ঘ সময় আন্দোলন সংগ্রাম করেছেন ও কারাগারে বন্দি ছিলেন। জাতির পিতার লক্ষ্য ছিল বাঙালিকে আত্মমর্যাদাশীল জাতি ও উন্নত সমৃদ্ধ বাংলাদেশ প্রতিষ্ঠা করা। বঙ্গবন্ধু কন্যা মাননীয় প্রধানমন্ত্রী শেখ হাসিনার সুযোগ্য নেতৃত্বে এবং গত বারো বছরের নিরলস প্রচেষ্টায় স্বাধীনতার সুবর্ণজয়ন্তীর বছরে বাংলাদেশ স্বল্পোন্নত দেশ থেকে মর্যাদাশীল উন্নয়নশীল দেশে উন্নীত হয়েছে।
প্রতিমন্ত্রী আরো বলেন, আমাদের সামনের টার্গেট উন্নত ও সমৃদ্ধ বাংলাদেশ প্রতিষ্ঠা। আমাদের আগামী প্রজন্ম উন্নত দেশে বাস করবে। সে লক্ষ্যে সরকার কাজ করছে। প্রধানমন্ত্রী শেখ হাসিনার সরকার দারিদ্র্য মোচন, কর্মসংস্থান সৃষ্টি এবং পদ্মা সেতু, মেট্রোরেলসহ বিভিন্ন উন্নয়ন প্রকল্প বাস্তবায়ন করছে। সরকার সকল নাগরিক সুবিধা মানুষের ঘরে পৌছে দিচ্ছে।  
প্রতিমন্ত্রী গতকাল যুক্তরাষ্ট্রের র্পেনসিলভেনিয়া ষ্টেট আওয়ামী লীগ আয়োজিত মহান স্বাধীনতা ও জাতীয় দিবস এবং বাংলাদেশের স্বাধীনতার সূবর্ণজয়ন্তী উপলক্ষ্যে আলোচনা সভায় প্রধান অতিথির বক্তব্যে একথা বলেন।
পেনসিলভেনিয়া ষ্টেট আওয়ামী লীগের সভাপতি বীর মুক্তিযোদ্ধা আবু তাহের মিয়ার সভাপতিত্বে এ অনুষ্ঠানে বিশেষ অতিথি হিসেবে যুক্তরাষ্ট্র আওয়ামী লীগের সভাপতি ড. সিদ্দিকুর রহমান এবং প্রধান বক্তা হিসেবে যুক্তরাষ্ট্র আওয়ামী লীগের সাধারণ সম্পাদক আব্দুস সামাদ আজাদ উপস্থিত ছিল। 

অনুষ্ঠানে যুক্তরাষ্ট্র এবং পেনসিলভেনিয়া আওয়ামী লীগ ও অঙ্গসংগঠনের বিভিন্ন পর্যায়ের নেতৃবৃন্দ বক্তব্য রাখেন।  
#
আলমগীর/পরীক্ষিৎ/জাহাঙ্গীর/রেজ্জাকুল/মাসুম/২০২২/১৪২৬ ঘণ্টা 
তথ্যবিবরণী                                                                                                                 নম্বর : ১৩৪১

সামাজিক নিরাপত্তা কর্মসূচি বাস্তবায়নে সমাজকর্মীদের আন্তরিক হতে হবে
             -সমাজকল্যাণমন্ত্রী

ঢাকা, ১৬ চৈত্র (৩০ মার্চ) : 

সমাজকল্যাণ মন্ত্রী নুরুজ্জামান আহমেদ বলেছেন, সরকার সামাজিক নিরাপত্তা কর্মসূচির মাধ্যমে অসহায় জনগোষ্ঠীর জীবনমান উন্নয়নে কাজ করছে। এ কর্মসূচিসমূহ বাস্তবায়নে সমাজকর্মীদের আন্তরিক হতে হবে। 

মন্ত্রী আজ রাজধানীর প্যানপ্যাসিফিক সোনারগাঁও হোটেলে সমাজসেবা অধিদফতর ও ইউনিসেফ আয়োজিত ' Social Work Consultation Workshop' এ প্রধান অতিথি হিসেবে বক্তব্য প্রদানকালে এসব কথা বলেন। 

সমাজকল্যাণ মন্ত্রণালয়ের সচিব মাহফুজা আখতারের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন সমাজকল্যাণ প্রতিমন্ত্রী আশরাফ আলী খান খসরু, ইউরোপীয় ইউনিয়ন প্রতিনিধি দলের প্রধান চার্লেস হোয়াইটলি এবং ইউনিসেফ এর প্রতিনিধি শেলডন ইয়েট। 

মন্ত্রী বলেন, সমাজকর্মীরা জনগণের সংস্পর্শে থেকে তাদের জন্য কাজ করে। যুগোপযোগী কর্মপরিকল্পনা ও প্রশিক্ষণের মাধ্যমে তাদেরকে দক্ষ করে গড়ে তোলা হলে জনগণ সামাজিক নিরাপত্তা খাতের আওতায় গৃহীত কর্মসূচিসমূহ দ্বারা উপকৃত হবে। 

মন্ত্রী সমাজকর্মীদের উদ্দেশ্যে বলেন, সরকার ও উন্নয়ন সহযোগী সংস্থার সমন্বিত উদ্যোগে গৃহীত কার্যক্রম সফলভাবে বাস্তবায়নে সবাইকে আন্তরিকতার সাথে কাজ করতে হবে। 
সমাজকল্যাণ প্রতিমন্ত্রী বলেন, সরকার এক কোটিরও অধিক লোককে ভাতা প্রদান করছে। শিশুদের সহায়তায় চাইল্ড হেল্প লাইন -১০৯৮ চালু করা হয়েছে। শিশুদের জন্য একটি নিরাপদ সমাজ গড়তে আমরা কাজ করে যাচ্ছি। 

#

তথ্যবিবরণী                                                                                                    নম্বর : ১৩৪০
টেলিভিশনে স্ক্রল আকারে প্রচারের জন্য 

জাটকা সংরক্ষণ সপ্তাহ
ঢাকা, ১৬ চৈত্র (৩০ মার্চ):

সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বিষয়টি স্ক্রল আকারে প্রচারের জন্য অনুরোধ করা হলো :


মূলবার্তা :

‘ইলিশ আমাদের জাতীয় মাছ- জাটকা ধরলে সর্বনাশ’। ৩১ মার্চ থেকে ৬ এপ্রিল জাটকা সংরক্ষণ সপ্তাহ ২০২২ উদ্‌যাপিত হতে যাচ্ছে। আসুন, আমরা জাটকা রক্ষা করে ইলিশ উৎপাদন বৃদ্ধি করি - মৎস্য ও প্রাণি সম্পদ মন্ত্রণালয়’।  

#

তথ্যবিবরণী                                                                                                                     নম্বর : ১৩৩৯

জাতিসংঘে মহান স্বাধীনতা ও জাতীয় দিবস উদ্‌যাপিত

উন্নয়ন ও প্রবৃদ্ধির পথে বাংলাদেশ 
নিউইয়র্ক, (৩০ মার্চ) 
অর্থনৈতিক উন্নয়ন, শিক্ষা, সামাজিক সূচক, প্রযুক্তি, ব্যাংকিং, গ্রামীণ উন্নয়ন বা নারীর ক্ষমতায়নের ক্ষেত্রে বাংলাদেশ উন্নয়ন ও প্রবৃদ্ধির পথে অদম্য গতিতে এগিয়ে চলছে। প্রধানমন্ত্রী শেখ হাসিনার দূরদর্শী নেতৃত্বে বাংলাদেশের বর্তমান সরকার বঙ্গবন্ধুর স্বপ্ন বাস্তবায়নে নিরলস কাজ করে যাচ্ছে। 
গতকাল বিদেশি অতিথিবর্গের  সম্মানে জাতিসংঘে বাংলাদেশ স্থায়ী মিশন আয়োজিত স্বাধীনতা ও জাতীয় দিবস ২০২২ উদযাপন অনুষ্ঠানে একথা বলেন জাতিসংঘ সাধারণ পরিষদের সভাপতি আব্দুল্লাহ শহীদ। অনুষ্ঠানে সদস্য রাষ্ট্রসমূহের শতাধিক রাষ্ট্রদূত ও স্থায়ী প্রতিনিধি এবং জাতিসংঘের উচ্চপর্যায়ের কর্মকর্তাগণ উপস্থিত ছিলেন।
আবদুল্লাহ শহীদ বলেন, আজকে যারা বঙ্গবন্ধু শেখ মুজিবুর রহমানকে জানার সুযোগ পাননি, তাদের ৭ই মার্চের ভাষণটি পড়ার আহ্বান জানাচ্ছি, যেটি আজ ইউনেস্কোর মেমোরি অব ওয়ার্ল্ড ইন্টারন্যাশনাল রেজিস্ট্র্রারে অন্তর্ভুক্ত হয়েছে। গণতন্ত্র, সামাজিক ন্যায়বিচার, ও সাংস্কৃতিক অন্তর্ভুক্তির প্রতি বঙ্গবন্ধুর অটল বিশ্বাসের কথা তিনি উল্লেখ করেন।

সাধারণ পরিষদ সভাপতি বলেন, বাংলাদেশে উদীয়মান অর্থনীতির সাথে রয়েছে প্রাণবন্ত গণতন্ত্র।      কোভিড-১৯ মহামারির অপ্রত্যাশিত চ্যালেঞ্জ সত্ত্বেও গত বছর এলডিসি ক্যাটাগরি থেকে বাংলাদেশকে জাতিসংঘ সাধারণ পরিষদ চুড়ান্তভাবে উত্তরণের সুপারিশ করেছে। নারীর ক্ষমতায়নের জন্য বাংলাদেশের অব্যাহত বিনিয়োগের প্রশংসা করেন তিনি।
বঙ্গবন্ধুর পররাষ্ট্রনীতি ‘সবার সাথে বন্ধুত্ব, কারো প্রতি বিদ্বেষ নয়’ উল্লেখ করে জাতিসংঘে নিযুক্ত বাংলাদেশের স্থায়ী প্রতিনিধি রাষ্ট্রদূত রাবাব ফাতিমা বলেন, বহুপাক্ষিকতার প্রতি যে অবিচল বিশ্বাস তা এই আদর্শ থেকেই এসেছে। ১৯৭৪ সালে জাতিসংঘ সাধারণ পরিষদে বঙ্গবন্ধুর প্রথম ভাষণ থেকে উদ্ধৃত করে তিনি বলেন, জাতিসংঘ সনদে যে মহান আদর্শের কথা বলা হয়েছে তা বাংলাদেশের জনগণের আদর্শ।
ফাতিমা বলেন, জাতির পিতার সেই আদর্শিক মর্মবাণী আজও উজ্জ্বল। তিনি বলেন, একটি অন্তর্ভুক্তিমূলক ও সমতাভিত্তিক বিশ্বব্যবস্থা গড়ে তোলাই বাংলাদেশের লক্ষ্য। শান্তিরক্ষা এবং শান্তি বিনির্মাণ ইস্যুতে নেতৃত্ব; শান্তির সংস্কৃতি এবং বিশ্বশান্তি ও স্থিতিশীলতার জন্য আমাদের আহ্বান; ভ্যাকসিন সমতা, ডিজিটাল বিভাজন দূর করা, জলবায়ু সংক্রান্ত বিষয় ও ন্যায়বিচার প্রতিষ্ঠার কাজ এগিয়ে নেওয়া, অভিবাসন সমস্যা ও অভিবাসীদের অধিকার রক্ষা, লিঙ্গ সমতা প্রতিষ্ঠা এবং শিশুদের অধিকার রক্ষায় বাংলাদেশ সর্বদাই সোচ্চার। তিনি মানবিক আহ্বান সাড়া দিয়ে মিয়ানমার থেকে জোরপূর্বক বাস্তুচ্যুত ১০ লাখেরও বেশি রোহিঙ্গাকে আশ্রয় দেয়ার ক্ষেত্রে বাংলাদেশের সাহসী সিদ্ধান্তের কথা উল্লেখ করেন।

 
স্বাধীন দেশ হিসেবে ৫১ বছরের অগ্রযাত্রায় বাংলাদেশে যেসকল পরিবর্তন এবং আর্থসামাজিক উন্নয়ন সাধন হয়েছে তা তুলে ধরেন রাষ্ট্রদূত ফাতিমা। তিনি বলেন, প্রধানমন্ত্রীর গতিশীল নেতৃত্বে বাংলাদেশ ২০৪১ সালের মধ্যে উন্নত-সমৃদ্ধ দেশে পরিণত হওয়ার পথে এগিয়ে যাচ্ছে।

